
CONDAGHE
Sancti Gauini, Prothi,

et Ianuarij.
Jn nomine Domini. Amen.

1 Passadu algunu tempus venit qui sa insula de 
Sardingia si populayt de chritianos, et in custu
modu, regnaan, sos donnos, over segnores, ca
sa insula in 5 cussu tempus torrauat assa Corte 
de Roma. Et omni annu mudaan donnu in su 
regnu de Lugudore et de Arborea. Et devenit qui 
elegirunt a voluntade de sa corte de Roma unu
bonu homine qui haviat a nomen donnu Comida 
sos lieros de 10 Lugudore. Et tanta fuit sa 
benignitade sua qui lu volsuunt pro Iudighe in 
vida sua. Et su simile lu dimandarunt sos de 
Arborea pro Iudighe. Et da inde inantis si 
clamaat Iudighe Comida de ambos logos. Et 
icustu Iudighe Comida haviat una ma- 15 ma sua 
qui fuit sancta femina, et tres sorores suas, sas 
quales si clamaant sa una donna Kaderina, et 
issatera donna Preciosa, et issatera donna 
Iorgia. Custa donna Iorgia fuit una forte femina, 
qui issa curriat mandras, et recogliat sas dadas 
et icusta fetit



1 fetit sa Corte de sa villa de Ardu, et fetit su 
Casteddu de Ardar, et fetit ad S. Maria de Ardar, ka 
tandu in tota Sardingia non si accataat domo qui 
esseret de calchina, si non esseret ponte, over Ec- 5
clesia. Et icustu casteddu Casteddu de Ardar fuit su 
primu Castedu qui si fetit in Sardingia, secundu qui 
narat su Condaghe de Santu Pedru de Bosa. Et 
regnande custu Iudighe Comida de ambos logos, 
comente a Deu plachit devenit qui totu si levayt de 
Lefra, et 10 fuit Lebrosu, et haviat tanta de Lefra, 
qui no li si pariant sos aghos, et istaiat in su letu qui 
non si podiat pesare, et mudaant ilu sa mama, et 
issas sorores dae s’unu lettu a s’ateru, pro tota 
cussa Lefra qui isse haviat. Et standu malaydu cussu
Iudighe Co- 15 mida, donna Iorgia, sorre sua, feti 
guerra ad Iudighe Baldu de Gallura, tantu qui lu
vinsit in campu. Et vatusitilu tentu ad su dittu
Iudighe de Gallura, in fina ad su castedu de Ardar. 
Et istande malaydu Iudighe Comida, li fuit reveladu
unu die 20 dae Santu Gavinu, intro de sa Camara
sua. Et clamaitilu narande: «Comida, Comida, pesa 
et vae ad Portu de Turres, ad unu logu qui si clamat
Monte Agellu. Et icui fraigha una Ecclesia in nomen
de Deu e de sos santos martires, sos quales 25 sunt
sepelidos in Balai, et aen a nomen sos ditos Santos 
Gavinu, Prothu, et Ianuariu.
Et de presente Iudighe Comida apersit sos oghos et 
stavat in su lettu gasi nen dormidu, nen ischidadu: 




